
八聲甘州

端午

作者：顧貞觀　清

本作品收錄於《彈指詞/卷上》

〈端午〉

恁喧闐、那得怨魂酬，羅綺照中流。問誰乗片舸，筆牀硯匣，冷處夷猶。別是沅湘風味，

都不混葵榴。獨向煙波外，占取清秋。

當日芙蓉湖上，正水嬉初散，杜牧空留。忽催歸暮雨，小泊近朱樓。最難忘，風燈零亂，

乍隔船，驚見幾囬頭。傷離緒，綵絲千結，囑咐親收。

此清朝作品在全世界都属于公有领域，因为作者逝世已经超过100年，且作品于1931年1

月1日之前出版。

